CYNGOR  CYMUNED  TRAWSFYNYDD  COMMUNITY  COUNCIL
 




COFNODION  O’R  CYFARFOD  A  GYNHALIWYD  AR  4  HYDREF  2023

Yn bresennol:		Y Cadeirydd Elfed Wyn ap Elwyn 
 
Y Cynghorwyr:		Richard Davies, Hefin W. Jones, Helen Jones, Aron Roberts, Enid Roberts, 					Annest Smith, Idwal Williams

Hefyd yn bresennol:	Karen Hughes (Swyddog Ariannol)

Ymddiheuriadau   	Llywarch Davies, Huw Jones, Keith O’Brien, Anwen Duncan (Clerc)


Gan nad oedd yn bosib i’r Clerc fynychu y cyfarfod cymerwyd y cofnodion gan y Swyddog Ariannol


2335 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 6 Medi 2023 ynghyd a chofnodion y cyfarfod hwyluso a gynhaliwyd ar y 19 Medi 2023.  


2336 – MATERION  YN  CODI  O’R  COFNODION

1401(3b) a 2191(1) - Garej Lôn - Derbyniwyd ebost gan Liz Saville-Roberts yn cadarnhau ei bod yn hapus i fynychu cyfarfod y Cyngor ar y 1 Dachwedd.  Derbyniwyd ebost gan y Rhingyll Simon Barlow yn cadarnhau eu fod wedi pasio y mater ymlaen i PC Elliw Roberts ond nid oedd adroddiad pellach wedi ei dderbyn.  Nid oedd cyfeiriad ebost Mabon ap Gwynfor yn gweithio.

1774(4) - Gardd Sylvia Crowe, Sgwar y Ddraig a’r Adeilad Man Gwylio - Gan nad oedd yn bosib i’r Cynghorydd Keith O’Brien fynychu y cyfarfod yr oedd wedi anfon ymateb Magnox ymlaen i’r Cynghorydd Hefin Jones ac adroddwyd bod Magnox yn aros am yr adroddiad terfynol yn dilyn y gweithdy cymunedol a gynhaliwyd yn ddiweddar.  Maen’t yn disgwyl ei dderbyn o fewn 8 wythnos.

1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 – Adroddwyd bod y Cynghorydd Elfed Roberts wedi ymddangos ar y cyfryngau yn ddiweddar yn adrodd bod angen gostwng y cyflymder i 50 milltir yr awr.  Cadarnhawyd bod yn bwysig fod Bronaber yn cael ei gynnwys yn hyn.  Cytunwyd aros i weld y datblygiadau pellach.

1962(1) a 2138 - Adeiladau Cyhoeddus y Pentref – Adroddodd y Cynghorydd Hefin Jones bod cyfarfod wedi ei gynnal ar y 3 Hydref 2023.  Nid yw y cynlluniau wedi eu derbyn gan y Pensaer hyd yma.  Mae bwriad i gyflogi Cyd-lynydd Digwyddiadau/Gweithgareddau a Rheolwr Prosiect, dwy sydd rhan-amser.  Mae hefyd angen cysylltu gyda mudiadau a chymdeithasau lleol i gefnogi y cais.

2068(2) - Mynwent Pen Cefn – Cytunwyd cysylltu ymhellach gydag Eric Edwards a gofyn iddo holi a chadarnhau gydag APCE/CCG bod gwir angen arolwg yslymod.




2085(3) - Llys Ednowain – Cadarnhawyd a derbyniwyd adroddiad Sian Shakespear.  Derbyniwyd ebost gan Chris Wainwright yn nodi ei siom nad oedd ei gynnig am Llys Ednowain wedi ei dderbyn ac yn gofyn am eglurhad.  Cytunwyd anfon ateb ynghyd a chopi o adroddiad Sian Shakespear wedi ei gyfieithu gan y Cynghorydd Annest Smith iddo.  Adroddodd y Swyddog Ariannol ei bod wedi gwneud ymholiadau am agor cyfrif arall ar gyfer arian gwerthiant Llys Ednowain yn y banc HSBC.  Nid yw yn bosib agor cyfrif busnes yn bersonol mae yn rhaid gwneud hyn ar-lein.  Yr oedd gweithiwraig y banc wedi cadarnhau bod nifer o Gynghorau Cymuned eraill gyda chyfrif banc ar-lein a cytunwyd cysylltu gydag Un Llais Cymru am arweiniad gan y bydd yn swm sylweddol o arian.

2092(4) - Parcio ger yr Ysgol - Gan nad oedd y Cynghorydd Elfed Roberts yn bresennol nid oedd adroddiad bellach.   

2099(6) - Marciau Gwyn y Pentref/Maes Parcio Bryn Glas - Derbyniwyd ebost gan Andrew Gregson yn gofyn os oedd yn bosib dangos y safle ar fap ond cytunodd y Cadeirydd i gadarnhau lleoliad y maes parcio gyda ‘What Three Words’. 

2120(3) - Dwr yn llifo ar draws ffordd Penstryd a Phant Glas - Adroddod y Cynghorydd Annest Smith bod y sefyllfa yn gwaethygu a’i bod yn bryderus iawn o’r sefyllfa gan bod Gaeaf arall o’n blaen.  Cytunwyd y dylid cysylltu eto gyda Chyngor Gwynedd.

2229(7) - Lloches Bws Ty Gwyn - Adroddwyd bod Rhian Williams, Cyngor Gwynedd wedi cadarnhau eu bod wedi mynd allan i dendr ddiwedd mis Medi ar gyfer penodi contractwyr i osod y lloches newydd a fydd yn cael ei wneud o fewn y 3 mis nesaf.
2237(1) - Ewyllys y diweddar Gerald Williams – Adroddodd y Swyddog Ariannol ei bod wedi talu y siec o £50,000 i mewn i gyfrif banc y Cyngor dydd Gwener 29 Medi 2023.  Adroddodd ymhellach, ar hyn o bryd, unwaith y bydd wedi trosglwyddo yr arian i gyfrif Bestinvest ni fydd yn cymryd unrhyw gyfrifoldeb amdano gan nad oes ganddi fynediad i’r cyfrif.  Cytunodd y Cynghorydd Hefin Jones i gysylltu ymhellach gyda Jack Brandreth.

2247(2) - Meinciau Gardd Salem – Adroddodd y Cynghorydd Aron Roberts for David Owen wedi cadarnhau y bydd yn archebu y meinciau o fewn y mis nesaf.

2252(3) - Naomi Jones Awdurdod Parc Cenedlaethol Eryri - Dim adroddiad pellach. 

2255(1) - Pont Troed Llyn Trawsfynydd - Derbyniwyd ebost gan Elin Parry-Jones o Magnox yn cadarnhau eu bod yn aros am yr adroddiad terfynol yn dilyn y gweithdy cymunedol a gynhaliwyd yn ddiweddar.  Nodwyd eu bod yn cydnabod dymuniad y Cyngor a’r pentref i ddiogelu’r ‘Bont’.  Maen’t yn disgwyl derbyn yr adroddiad o fewn 8 wythnos.  Cadarnhawyd a derbyniwyd y ddeiseb oedd wedi ei baratoi gan y Cadeirydd.  Mae y Cadeirydd yn gwneud trefniadau i lawnsio y ddeiseb.  Cytunwyd hefyd i archebu 2 faner 10m x 1m ar gôst o £189 + TAW.

2321(2) - Camperfan yn y Maes Parcio - Adroddwyd bod ebost wedi ei anfon i Gyngor Gwynedd i’w hatgoffa bod y
camperfan heb symud o’r maes parcio ond nid oedd ateb wedi ei dderbyn hyd yma.

2321(5) - Tyfiant/Mieri ar Rhiw Pencefn – Cadarnhaodd y Cadeirydd ei fod am dynnu lluniau o’r mieiri a’r tyfiant i’w 
hanfon i Cyngor Gwynedd.

2321(6) - Cae Chwarae Ty Llwyd – Derbyniwyd llythyr gan MITIE yn ymddiheuro nad oedd yn bosib iddynt wneud y 
gwaith oherwydd pwysau gwaith eu hunain ond yr oeddynt yn fodlon talu am y deunyddiau anghenrheidiol.  
Cytunwyd gofyn i gwmni Gwasanaethau Tir a Choed wneud y gwaith.  Y Cynghorydd Enid Roberts am gysylltu.

2327(2) - Sedd Wâg – Adroddwyd nad oes neb wedi datgan diddordeb yn y sedd wâg hyd yma.

2331(1) - Adroddwyd bod Cynhadledd Flynyddol Un Llais Cymru ar y 30 Medi wedi ei ganslo.



2333(4) - Caeau Chwarae Cefn Gwyn a Maesgwyndy - gan nad oedd y Cynghorydd Elfed Roberts yn bresennol nid oedd 
adroddiad pellach.

2333(6) - Arwydd Anabl ar y Toiledau Cyhoeddus - Cadarnhaodd y Swyddog Ariannol ei bod wedi anfon ebost i 
Amanda Murray Cyngor Gwynedd ond nid oedd ateb wedi ei dderbyn hyd yma.

2333(7) - Gordyfiant Llwybr Cul a Llwybr y Dafarn - Cytunwyd gofyn i gwmni Gwasanaethau Tir a Choed glirio y 
gordyfiant ar y ddau lwybr.  Cytunodd y Cynghorydd Enid Roberts i gysylltu.

2333(10) - Perygl Beics - Cadarnhawyd bod cwyn wedi ei anfon ymlaen i PC Elliw Roberts am y perygl yn y rhan 
waelod o’r pentref gyda plant yn beicio.  Nid oedd ymateb wedi ei dderbyn ond adroddwyd ei bod wedi ymweld â’r 
ysgol yn ddiweddar.

2333(11) - Ffordd tu cefn i 1-6 Bro Prysor - Derbyniwyd ebost gan Adra yn cadarnhau bod y mater wedi ei anfon 
ymlaen i’w Adran Gyfreithiol.

2333(13) - Gordyfiant Coed - Cadarnhaodd y Cadeirydd ei fod wedi torri 2 goeden a cytunodd i dorri 1 arall sydd yn 
creu problemau.

2334(1) - Gwefan y Cyngor - Derbyniwyd prisiau gan Delwedd a chwmni Gwe Cambrian.  Adroddodd y Cynghorydd
Enid Roberts bod cwmni William Griffiths yn gwneud gwaith yn y maes yma hefyd a cytunodd y Cynghorydd Annest 
Smith i wneud ymholiadau. 


2337 - GOHEBIAETH

(1)   Derbyniwyd gwahoddiad gan Magnox i fynychu gweithdy cymunedol i drafod ‘Asesiad Effaith ar Iechyd i 
     ddymchwel a gwaredu'r Cyfadeilad Pyllau yn Nhrawsfynydd’ oedd i’w gynnal rhwng 10 a 3 o’r gloch ar y 4   
     Hydref.  Gan bod y gwahoddiad wedi cyrraedd ar ol cyfarfod mis Medi a’r digwyddiad yn cael ei gynnal ar  
     ddiwrnodd cyfarfod mis Hydref, cytunwyd y dylid cysylltu gyda Magnox i ofyn iddynt gysidro dyddiadau 
     cyfarfodydd Cynghorau Cymuned yn gyffredinol pan yn trefnu digwyddiadau o’r fath.



2338 - ADRODDIAD ARIANNOL

Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol. 


2339 – MATERION I’W TRAFOD AR Y PRYD

[bookmark: _GoBack](1) - Biniau Sbwriel ger Penstryd - Adroddwyd bod y biniau sydd ar gyfer defnydd y ffermydd a’r tai yn ardal y ‘Ranges’ a thu hwnt yn cael eu cam-ddefnyddio.  Cytunwyd cysylltu gyda Chyngor Gwynedd a gofyn iddynt unai gosod clô arnynt neu ystyried casglu sbwriel o’r ffermydd yn uniongyrchol fel sydd yn cael ei wneud yn ardal Cefn Clawdd, Coedyrhygen ayb.

(2) - Torch Sul y Cofio - Cytunwyd archebu 2 x torch ar gyfer Sul y Cofio.


Nid oedd materion ar gyfer y cyfarfod nesaf.



2340 – ADRODDIADAU O’R CYFARFODYDD YN YSTOD Y MIS

(1) - Is-bwyllgor Llwybrau - Yn dilyn y cyfarfod safle ar y 4 Hydref adroddwyd bod angen polion metal newydd ar yr ochr dde i’w llwybr i Bryn y Gofeb.  Cytunwyd cysylltu gyda Dafydd Morris, Ty Newydd Gwyllt, Ganllwyd a gofyn iddo wneud y gwaith.

CYFARFOD NESAF 1 TACHWEDD 2023



